
Advaita Shatakam

அத்³வைதஶதகம்

ப்ரணம்ய பரமாநந்த³ம் ஸ்வாத்மாநம் பரமேஶ்வரம் ।
அத்³வைதஶதகம் வக்ஷ்யே ஸர்வவேதா³ந்தஸங்க்³ரஹம் ॥ 1॥
ஜ்ஞப்திரூபோ மஹாதே³வோ ஸ்வேச்ச²யா தே³ஹமாவிஶந் ।
ஜீவாத்மேதி ஶ்ருதௌ ப்ரோக்தோ தே³ஹோ மாயேதி ஸம்ஜ்ஞித:॥ 2॥
தஸ்மாத்³த்³ரு’ஶ்யமயோ தே³ஹோ தே³ஹி த்³ரு’க்³ரூப உச்யதே ।
ஏவம் த்³ரு’க்³ த்³ரு’ஶ்யரூபேண ஸம்ஸ்தி²தம் பூ⁴தமண்ட³லம் ॥ 3॥
விநா தே³ஹேந ஜீவாத்மா கிஞ்சித்கர்தும் ந ஶக்திமாந் ।
விநா ஜோவேந தே³ஹோऽபி ஜ்ஞாதும் த்³ரஷ்டும் ந ஶக்திமாந் ॥ 4॥
தஸ்மாத்தாதா³த்ந்தஸம்ப³ந்த⁴ம் ப்ராப்தோ தே³ஹேந சேதந: ।
தே³ஹோஹமிதி நிஶ்சித்ய கர்மாணி குருதே ஸதா³॥ 5॥
வபுஶ்சதுர்வித⁴ம் ப்ரோக்தம் மநுஷ்யாணாம் விவேகிநாம் ।
ஸ்தூ²லம் ஸூக்ஷ்மம் காரணஞ்ச ஸாமாந்யஞ்சேதி நாமபி: ⁴ ॥ 6॥
ஸம்ஸாரார்ணவமக்³நாநாம் ஜந்தூநாமவிவேகிநாம் ।
ஸாமாந்யதே³ஹரஹிதம் த்ரிவித⁴ம் வபுரூச்யதே ॥ 7॥
ஜாக³ரே ஸ்தூ²லதே³ஹஸ்யாத்ஸூக்ஷ்மதே³ஹ: ப்ரகீர்தித: ।
ஸ்வப்நே,ஸுஷுப்தௌ தே³ஹஶ்ச காரணாக்ய: ப்ரகீர்தித:॥ 8॥
த்³ரு’ஶ்யரூபமித³ம் ஸர்வம் தே³ஹ இத்யாபி⁴தீ⁴யதே ।
தத்ரவ்யாப்தம் பரம் ஜ்யோதிர்தே³ஹோதி பரிகீ³யதே ॥ 9॥
அயம் ஸாமாந்ய தே³ஹஸ்யாத்மநுஷ்யாணாம் விவேகிநாம் ।
ஸாவஸ்தா²ஹி துரோயாரக்²யா பு⁴வநேஷு ஸுது³ர்லபா⁴ ॥ 10॥
யதா³ஸாமந்யதே³ஹேऽஸ்மிந் ஸ்தி²தி: பும்ஸாபி⁴ஜாயதே ।
ததா³ யோகீ³ஶ்வரோ வேதை:³ பரமாத்மேதி கீ³யதே ॥ 11॥
யதா³ஸ்தூ²லாதி³தே³ஹேஷு மநுஷ்யாணாம் ஸ்தி²திர்ப⁴வேத் ।

அத்³வைதஶதகம்

ஜீவாத்மேதி ததா³ ப்ரோக்த:ஸங்கோசக்³ரஹணாத்³பு³தை: ⁴ ॥ 12॥
அயம் ஜீவோ ஹி ஸம்ஸாரே ஸதா³ऽஸாரே பரிப்⁴ரமந் ।
லோகால்லோகாந்தரம் க³த்வா க³ர்ப⁴பாத்ரம் விஶாத்யஸௌ ॥ 13॥
க³த்வா க³ர்ப⁴க்³ரு’ஹாத்³பூ⁴யோ மாநுஷம் லோகமாவிஶந் ।
புத்ரோऽயம் மம பா⁴ர்யேऽயமஸ்மதீ³யமித³ம் த⁴நம் ॥ 14॥
இத³ம் கோ³த்ரமித³ம் மித்ரமஸ்மதீ³யமித³ம் க்³ரு’ஹம் ।
இயம் மாதா மம பிதா ஜநா ஏதே மமாரய:॥ 15॥
இதி நிஶ்சித்ய ஜீவாத்மா ராக³தே³ஷம் தி³நே தி³நே ।
ஏதாந் ப்ரதி கரோத்யேவ ஸ்வாஜ்ஞாநாதே³வ கேவலம் ॥ 16॥
ஏகரூபஸ்ய தே³வஸ்ய ஸர்வேஷாமந்தராத்மந: ।
வ்யோமவத்³வ்யாப்ததே³ஹஸ்ய போ³த⁴ரூபஸ்ய ஸர்வதா³॥ 17॥
குத்ரசித்³த்³ரு’ஶ்யரூபஸ்ய மாயாதீ³நாம் பரிக்³ரஹாத் ।
ஸர்வஸ்யாதா⁴ரரூபஸ்ய மேகா⁴தீ⁴நாம் யதா² நப: ⁴ ॥ 18॥
ஸச்சிதா³நந்த³ரூபஸ்ய ப்³ரஹ்மருத்³ராதி³கல்பநாத் ।
விபா⁴க³ம் குருதே ஜீவ:ஸ்வாऽஜ்ஞாநாதே³வ கேவலம் ॥ 19॥
வ்யாப்தரூபஸ்ய தே³வஸ்ய ஸங்கோசம் து:³க²மேவ ஹி ।
ததே³வ ஜீவ:குருதே ஸ்வாऽஜ்ஞாநாதே³வ கேவலம் ॥ 20॥
அத²ஸத்யவிஹீநாநாம் காமிநாம் காமசாரிணாம் ।
ஸ்வத⁴ர்மவிமுகா²நாம் ச ஸம்ஸர்க³ம் குருதே ஸதா³॥ 21॥
புநர்வஶ்யாவஶோ ஸ்தி²த்வா தைஸ்ஸார்த⁴ம் ஶ்வக²ராக³வத் ।
ஸர்வத⁴ர்மவிநிர்முக்தோ தே³ஹோ தா ஏவ ஸேவதே ॥ 22॥
ஆலாபே ஹரிணாக்ஷீணாம் த³ர்ஶநஸ்பர்ஶநாதி³ஷு ।
ஹாஸபா⁴வவிலாஸேஷு மந:ஸம்யங் நிமஜ்ஜதி ॥ 23॥
விஷயக்³ரஹணாஜ்ஜந்தோ: ப்ரத்³வேஷ உபஜாயதே ।
மாதரம் பிதரம் புத்ரம் வ்ரு’த்³த⁴ஞ்சாந்யஜநாந் ப்ரதி ॥ 24॥
அலப்³த⁴விஷயோ ஜந்து: சிந்தயா பரிதப்யதே ।
ஶோகமோஹப⁴யக்லேஶக்ரோத⁴லோபா⁴தி⁴யுக்தயா ॥ 25॥

அத்³வைதஶதகம்

லப்³தே⁴ து பரமப்ரீதி ஸௌபா⁴க்³யஶதஸம்யுதம் ।
அபி⁴ப்ராயஶதம் த்⁴யாத்வா விஷயேஷு விஷஜ்யதே ॥ 26॥
அலப்³த⁴விஷயே லப்³தே⁴ ஜந்து: ஶ்ரேயோ ந லப்⁴யதே ।
ஏவம் விஷயக³ர்தேஷு பரிமஜ்ஜதி மாநவ:॥ 27॥
ஸம்பாத்³ய மித்ரம் ஜீவாத்மா தேஷாம் து:³க²ம் தி³நே தி³நே ।
மமேதி மந்யதே நித்யம் ஜந்மாந்தரக்ரு’தாஶ்ருபா⁴த் ॥ 28॥
ப்ராரப்³த⁴கர்மணாம் பு⁴க்திம் குர்வந் தே³ஹி தி³நே தி³நே ।
பௌருஷேண ப்ரயத்நேந கர்மாணி குருதே ஸதா³॥ 29॥
ஸம்ஸாரே வர்தமாநாநாம் பும்ஸாம் தேநைவ ஹேதுநா ।
ஶ்ருபா⁴ஶ்ருபா⁴நி கர்மாணி த்³விவித⁴நீதி ஸந்மதம் ॥ 30॥
ஶ்ருபா⁴ஶ்ருபா⁴நி கர்மாணி பௌருஷாணி ந சேத்³யதி³ ।
வேதா³நாம் விதி⁴வாக்யாநாம் வ்யர்த²த்வம் ப⁴வதி த்⁴ருவம் ॥ 31॥
ந ஹிம்ஸ்யாத்ஸர்வபூ⁴தாநி ந குர்யாத³ஹிதம் ஸதாம் ।
ஏவமாதீ³நி வாக்யாநி வ்யார்த²ந்யேவ விசாரணே ॥ 32॥
அந்யதா² விதி⁴வாக்யாநி ப்ரவர்தந்தே து கம் ப்ரதி ।
ஜீவம் ப்ரதி ப்ரவ்ரு’த்திஶ்சேத்ஸோऽபி கர்மவஶாநுக:³॥ 33॥
கர்மாநுஸாரி ஜீவஶ்ச கர்மாண்யேவாநுவர்ததே ।
தஸ்மாத்³தி⁴ கர்மாணி க்ஷீணே தஸ்ய ம்ரு’த்யுர்ப⁴வேத்³த்⁴ருவம் ॥ 34॥
யே மூடா⁴ த்³விவித⁴ம் கர்ம நாங்கீ³குர்வந்தி மோஹத: ।
தேஷாம் ஹி மரணம் மோக்ஷோ லோகாயதிகவத்³த்⁴ருவம் ॥ 35॥
ஸ்தூ²லதே³ஹம் க்³ரு’ஹீத்வைவமநுபூ⁴ய ஶுபா⁴ஶுப⁴ம் ।
பௌருஷம் ஸூக்ஷ்மதே³ஹேந போ⁴க்துமாரப⁴தே புந:॥ 36॥
ஸ்தூ²லதே³ஹாத்ஸூக்ஷ்மதே³ஹவ்யாவ்ரு’த்திம் மரணம் ஸ்ம்ரு’தம் ।
ஜீவாநாம் ம்ரு’திகாலேऽஸ்மிந் ஸூக்ஷ்மதே³ஹ: ப்ரகீர்தித:॥ 37॥
ப்ராரப்³த⁴கர்மாணாம் நாஶாத் உபபோ⁴கே³ந சேதந: ।
ஸ்தூ²லதே³ஹாத்ஸூக்ஷ்மதே³ஹவ்யாவ்ரு’த்திம் குருதேऽவஶ:॥ 38॥
யதா²ஸ்வப்நே ஸ்தூ²லதே³ஹாத்ஸூக்ஷ்மதே³ஹஸ்தி²திர்ப⁴வேத் ।
ம்ரு’திகாலே ததா² புஸாம் ஸூக்ஷ்மதே³ஹஸ்தி²திர்ப⁴வேத் ॥ 39॥

அத்³வைதஶதகம்

யத்கர்ம குருதே ஸ்வப்நே ஸூக்ஷ்மதே³ஹேந சேதந: ।
ஸ்தூ²லதே³ஹேந ஜீவாத்மா ததே³வ குருதே ததா³॥ 40॥
ஸ்தூ²லதே³ஹம் விஹயைவம் க்³ரு’ஹீத்வா ஸூக்ஷ்மவிக்³ரஹம் ।
ஸ்வர்க³ம் வா நரகம் வாऽபி ஜீவாத்மா பரிக³ச்ச²தி ॥ 41॥
ஜீவாத்மா புண்யபா³ஹுல்யாத்ஸ்வர்க³லோகம் யதா²க்ரமம் ।
விகாஸயதி போ⁴கா³ர்த²ம் ஸ்வரூபே ஸ்வேந சதேஸா ॥ 42॥
விஶுத்³த⁴ம் ஜ்ஞாநமேவைகம் யதா²ஸ்வப்நே த்ரிதா⁴ ப⁴வேத் ।
க்³ராஹகக்³ரஹணாத்⁴யைஶ்ச ஸ்வர்க³லோகே ததா² ப⁴வேத் ॥ 43॥
யத்³யத்ஸ்வப்நப்ரபஞ்சஸ்ய சோபாதா³நம் ஸ்வயம் ப⁴வேத் ।
ஸ்வர்க³ஸ்ய நரகஸ்யைவ உபாதா³நம் ஸ்வயம் ப⁴வேத் ॥ 44॥
ஜீவாத்மா லிங்க³தே³ஹேந ஸ்வர்க³ம் நரகமேவ வா ।
க³த்வா மநோமயம் பஶ்சாத³நுபூ⁴ய ஶுபா⁴ஶுப⁴ம் ॥ 45॥
ப்ரவிஶ்ய காரணம் தே³ஹம் பரிபூர்ணம் மநோமயம் ।
மஹத்ஸுக²மவாப்நோதி பரித்யஜ்ய பரிஶ்ரமம் ॥ 46॥
விஹாய காரணம் தே³ஹம் ஸ்வாத்மஜ்ஞாநமயாத்³பு⁴தம் ।
ஶுக்லார்தேவே ஸுஸம்ஶுத்³தே⁴ க³ர்ப⁴பாத்ரே ப்ரபு³த்³த⁴வாந் ॥ 47॥
புநர்க³ர்ப⁴க்³ரு’ஹாத்³பு³த்³த்⁴வா ஶுத்³த⁴ஶுக்லார்தவம் ததா³ ।
உபாதி⁴த்வேந ஸங்க்³ரு’ஹ்ய தே³ஹமேவ கிலேச்ச²தி ॥ 48॥
க³ர்ப⁴பாத்ரே ஸ்தி²தம் குர்வந் ப³ஹ்வப⁴த்³ராவஹ: புமாந் ।
மூர்ச்சா²வஸ்தா²ம் க்³ரு’ஹீத்வாதௌ³ ஜந்மாந்தரஸுபா⁴ஶுபா⁴த் ॥ 49॥
ப்ரவாஹதோऽநாதி³மயம் தே³ஹமேவ புந: புந: ।
த்⁴யாத்வா த்⁴யாத்வா காலவஶாத் தே³ஹ ஏவ ப்ரஜாயதே ॥ 50॥
உபாதி⁴த்வேந ஸங்க்³ரு’ஹ்ய ஸ்தி²தஶ்ஶுக்லார்தவம் யதா³ ।
தே³ஹம் விநா ஸ்தி²யஸ்யாஸ்ய கத²ம் த்⁴யாநம் ப⁴வேத்ததா³॥ 51॥
போ³த⁴மாத்ரைகரூபஸ்ய தே³வஸ்யாநந்த³ரூபிண: ।
ஸ்வஸ்வரூபேऽபரிச்சே²த்³யா மாயா ஸ்யாத்பாரமேஶ்வரீ ॥ 52॥
ஜ்ஞப்திரூபஸ்ய தே³வஸ்ய ஜ்ஞப்திரூபோऽஹமேவ ஹி ।

இதி ஜ்ஞாநவிஹீநஸ்ய போ³தோ⁴ மாயேதி கத்²யதே ॥ 53॥
ஏவம் விசாரணே மாயா தை³வீதி பரிகல்பிதா ।
தயா ஸங்கோசமாத்தஸ்ய ப³ந்தோ⁴ऽநாதி³ரிஹோச்யதே ॥ 54॥
அநாத்⁴யந்தவதீ மாயா ஸ்தி²தா மாயாவிசாரணே ।
சராசரமித³ம் விஶ்வம் தத்கார்யத்வாத்ததா² ப⁴வேத் ॥ 55॥
அத ஏவ ஹி தே³வஸ்ய ஸச்சிதா³நந்த³ரூபிண: ।
ஸப்தயோநிஷ்வஹம்பா⁴வஸ்தத்ர தத்ர த்³ரு’ட⁴ம் ப⁴வேத் ॥ 56॥
லோகேஷு வர்தமாநாநாம் பும்ஸாம் தேந ச ஹேதுநா ।
தே³ஹம் விநாப்யஹங்காரோ வர்ததே வாஸநாவஶாத் ॥ 57॥
வ்ரு’க்ஷபீ³ஜே யதா² வ்ரு’க்ஷோ ஸ்தி²தஶ்ஶாகா²தி³ஸம்யுத: ।
ததா²ஹமி ஸ்தி²தோ தே³ஹோ ஹஸ்தபாதா³தி³ஸம்யுத:॥ 58॥
தஸ்மாத்³க³ர்ப⁴ஸ்தி²திம் குர்வந் ஜீபோ³ऽவித்³யாதி³ஸம்யுத: ।
அஹங்காரவஶாதே³வ தே³ஹ ஏவ ப்ரஜாயதே ॥ 59॥
தே³ஹிஸம்பூர்ணதே³ஹோऽஸௌ ஜந்மாந்தரஶுபா⁴ஶுபா⁴த் ।
புநர்க³ர்ப⁴க்³ரு’ஹாத்³க³த்வா மூர்ச்சா²மாப ஸுவிஸ்மிதாம் ॥ 60॥
ஏவம் தே³ஹத்ரயே குர்வந் ஸ்தி²திம் தே³ஹி பரிப்⁴ரமந் ।
ஜீவாத்மேதுச்யதே ஸத்³பி: ⁴ ஸர்வவேதா³ந்தபாரகை:³॥ 61॥
ஏவம் ஸம்ஸரத: பும்ஸ:ஸ்வேநார்ஜிதஶுபா⁴ஶுபா⁴த் ।
தே³ஶிகாலோகநாதே³வ வைராக்³யம் ஜாயதே ஹ்ரு’தி³॥ 62॥
ஏவம் வைராக்³யயுக்தஸ்ய பும்ஸோ ஹ்ரு’தி³ நிரந்தரம் ।
ஆவிர்ப³பூ⁴வ ஶுத்³தா⁴த்மா விசாரஸ்ஸோயமீத்³ரு’ஶ:॥ 63॥
த⁴நேந து:³க²ரோபேண து³ர்லபே⁴நாத்மம்ரு’த்யுநா ।
பும்ஸாம் கா ப்ரீதிரேவஸ்யாத்பாபரூபேண ஸர்வதா³॥ 64॥
கிம் மே கே³ஹேந கிம் போ⁴கை:³ கிம் த⁴நஈர்த⁴நதை³ரபி ।
கிம் மித்ரபா³ந்த⁴வஈ: கார்யம் ஸர்வ காலவஶாத³ஸத் ॥ 65॥
கிம் ஸ்த்ரியா பாபரூபிண்யா கிம் புத்ரைர்ப⁴ந்த³ஹேதுகை: ।
ம்ரு’த்யுநா க்³ரு’ஹ்யமாணஸ்ய தை: கிம் கார்யம் க்ஷணேக்ஷணே ॥ 66॥

அதீதா ப³ஹவ: புத்ரா: தா³ரா ஜந்மநி ஜந்மநி ।
ப்ராரப்³த⁴கர்மபோ⁴க்த்ரு’ணாம் பும்ஸாம் கிமிஹ தை: ப²லம் ॥ 67॥
பா⁴வேஷ்வரதியுக்தஸ்ய பும்ஸஸ்ஸத்யார்த²பா⁴ஷிண: ।
கோऽஹம் கத²மித³ஞ்சேதி சிந்தா ஸ்யாத்ஸுவ்ஹிஶாரதா³॥ 68॥
ஸா சிந்தா தே³ஶிகம் விப்ரம் வேத³ஶாஸ்த்ராக³மாந்விதம் ।
ப்³ரஹ்மஜ்ஞாநவதாம் பும்ஸாம் வரம் க⁴டயதி க்ஷணாத் ॥ 69॥
ஶக்திபாதபவித்ரோऽயம் ஜீவாத்மா கு³ருவிக்³ரஹம் ।
த்³ரு’ஷ்ட்வா பரவஶோ பூ⁴த்வா நதிஞ்சகை புந: புந:॥ 70॥
நத்வா தே³வம் மஹாத்மாநம் தே³ஶிகம் கருணாமயம் ।
ஸ்வஸ்வரூபம் பரிஜ்ஞாதும் ப்ராஞ்ஜலிஸ்தமபா⁴ஷத ॥ 71॥
ஸ்வரூபம் பரமாநந்த³ம் ஜ்ஞாதுபி⁴ச்சா²மி தே³ஶிக ।
ஸம்ஸாராப்³தி⁴திதீர்ஷூணாம் கர்ணதா⁴ரோऽஸி தே³ஹிநாம் ॥ 72॥
இதி ப்ரு’ஷ்டோ விரக்தேந ஶிஷ்யேண பரமார்த²வித் ।
ஸ்வஸ்வரூபம் பாம் த்⁴யாயந் தே³ஶிகஸ்தமபா⁴ஷத ॥ 73॥
யமாஶ்ரித்ய ப்ரவர்தந்தே ஜநாஸ்ஸர்வே நிரந்தரம் ।
ஸ்வரூபமிதி தம் வித்³யாத்கரணைஶ்சக்ஷுராதி³பி: ⁴ ॥ 74॥
ஜாக்³ரத்காலே யமாஶ்ரித்ய ஸ்தூ²லதே³ஹ: ப்ரப³ர்ததே ।
ஸூக்ஷ்மதே³ஹஸ்ததா²ஸ்வப்நே ஸ்வரூபம் தம் விது³ர்பு³தா: ⁴ ॥ 75॥
ஸுஷூப்தௌ து யமாஶ்ரித்ய பா⁴ஸதே காரணம் வபு: ।
ஸ்வாஜ்ஞாநமயமவ்யக்தம் ஸ்வரூபமவதா⁴ரய ॥ 76॥
யோ ஜாக்³ரதா³தி³பே⁴தே³ந மித்²யாரூபேண பா⁴ஸதே ।
தேஷாம் த்³ரஷ்ட்ரு’ஸ்வரூபேண ஸ ஏவ பரமேஶ்வர:॥ 77॥
ஸ ஏவ த்வம் ஶிவோ விஷ்ணுரக்³நிரிந்த்³ரசதுர்முக:² ।
ஸ ஏவ ஸூர்யஸ்ஸோமஶ்ச ஸ: ஶாஸ்தா ஸ விநாயக:॥ 78॥
வாணீ ஶ்ரீகி³ரிஜா து³ர்கா³ தே³வீ சேத்யாதி³நாமபி: ⁴ ।
விபி⁴த்³ய ப்ரோச்யதே ப்ராஜ்ஞைர்மதிபே⁴தே³ந நாந்யதா²॥ 79॥
ஏகரூபம் ஸமாஶ்ரித்ய ஸங்கல்பஞ்ச விகல்பகம் ।
யதா³ கரோத்யஸௌ தே³ஹீ மந இத்யுச்யதே ததா³॥ 80॥

ஸம்ஶயம் பரித்யஜ்யம் ச ரூபம் ப்ரத்யவதா⁴ரித: ।
யஸ்மிந் காலே ப்ரத்யகா³த்மா பு³த்³தி⁴ரித்யுச்யதே ததா³॥ 81॥
யதா³ऽஸௌ ஸ்வபராமர்ஶாதி³த³மித்த²மிதி ஸ்பு²டம் ।
ரூபம் ப்ரதி விஜாநாதி ததா³ஹங்காரவாந் ப⁴வேத் ॥ 82॥
யதா³ஹஸ்த: கர இதி பா³ஹோ: பர்யாய ஏவ ஹி ।
மநோபு³த்³தி⁴ரஹங்காரஶ்சித்தம் சேதி ததா²த்மந:॥ 83॥
யதா²வஹ்நோர்வர்திபே⁴தா³த் இக்ஷோ: பாகவிஶேஷத: ।
நாமரூபாத்மகோ பே⁴த:³ஸ ததா² ஜீவஸ்ய நாந்யதா²॥ 84॥
யதா²க்ஷீரே க்⁴ரு’தம் வ்யாப்த தத்²யா த்³ரு’ஶ்யே பர: புமாந் ।
உபாதி⁴பே⁴தா³த்பே⁴த³ஸ்ஸ்யாத் தஸ்மாதே³கஸ்ய நாந்யதா²॥ 85॥
ஏகரூபோ மஹாதே³வ:ஸர்வபூ⁴தேஷ்வவஸ்தி²த: ।
ஏகரூபோ மஹாகாஶோ க⁴டாதி³ஷு யதா²ஸ்தி²த:॥ 86॥
ப்ரு’த²க் ப்ரு’த²க் ஸ்தி²தாநாஞ்ச தே³ஹாநாமவிவாத³த: ।
பாணிபாதா³தி³யுக்தாநாம் பே⁴தோ³ நாஸ்தி விசாரணே ॥ 87॥
சராசரமித³ம் விஶ்வம் பஞ்சபூ⁴தாத்மகம் ஸ்ம்ரு’தம் ।
தே³ஹாநாம் பஞ்சபூ⁴தாநாம் பே⁴தோ³ நாஸ்தி ததா²ஸ்தி²தே ॥ 87॥
ம்ரு’ந்மயத்வாத்³க⁴டாதீ³நாம் யதா² பே⁴தோ³ ந வித்³யதே ।
பஞ்சபூ⁴தாத்மகத்வேந தே³ஹாநாஞ்ச ததை²வ ச ॥ 89॥
ஏவம் விசாரணே தாத நாஸ்தி பே⁴த:³ கதா³சந ।
தே³ஹாநாம் பஞ்சபூ⁴தாநாம் ஜடா³நாமாஶுநாஶிநாம் ॥ 90॥
நவப்ரதே³ஶமாத்ரோऽயம் ஹஸ்தபாதா³தி³மாநஹம் ।
இதி நிஶ்சயவாந் லோகே ஜீவ இத்யபி⁴தீ⁴யதே ॥ 91॥
ஸர்வத்ர பரிபூர்ணோऽஹமயம் தே³ஹோ ஸமேதி ச ।
இதி நிஶ்சயவாநந்த: பரமாத்மேதி கத்²யதே ॥ 92॥
ஏவம் ஸ்தி²தே ந பே⁴த³ஸ்ஸ்யாத்ஜீவாத்மபரமாத்மநோ: ।
தயோரபே⁴த³ ஏவ ஸ்யாத்சித்ஸ்வரூபாவிஶேஷத:॥ 13॥
தே³ஹஸாக்ஷீ ப்ராண ஏவ இதி சேத்தந்ந ஸங்க³தம் ।

ஸுஷுப்தௌ ஸர்வதே³ஹாநாம் ஜட³த்வாதே³வ நாந்யதா²॥ 14॥
ஸ்வவ்யாபாரக்ரு’தே ப்ராணோ தே³ஹோபரதித³ர்ஶநாத் ।
தே³ஹஸ்ய கர்தா ந ப்ராண இத்யேவமவதா⁴ரய ॥ 95॥
யச்சிந்த்யதே பூ⁴பதிநா தத்குர்வந்த்யநுஜீவிந: ।
தஸ்மாத்ப்ராணோ ந கர்தா ஸ்யாதி³தி லோகேஷு த³ர்ஶநாத் ॥ 96॥
தே³ஹத்ரயஸமுத்³பூ⁴தாம் வாஸநாம் ஸம்பரித்யஜந் ।
பரிக்³ரு’ஹ்ய பரம் தே³ஹம் பரிபூர்ணம் பரோ ப⁴வ ॥ 97॥
பரிபூர்ணமயம் ரூபம் பரிக்³ரு’ஹ்ய ஶுப⁴ஶுப⁴ம் ।
நித்யநைமித்திகம் கர்ம ஸதா³குர்வந்ந லித்யதே ॥ 98॥
க்ரு’தாநி வாங்மந: காயைர்லோகே கர்மாணி ஜந்துபி: ⁴ ।
தோஷாமந்யதமத்வேந கத²ம் கர்தா ப⁴விஷ்யதி ॥ 99॥
ஸர்வத்ராவஸ்தி²தம் ஶாந்தம் ஸ்வஸ்வரூபாபி⁴த⁴ம் ஶிவம் ।
அநுபூ⁴ய வபுஸ்த்யக்த்வா ஜ்ஞாப்திமாத்ரமயோ ப⁴வ ॥ 100॥
இதி ஶ்ரீக³ங்கா³த⁴ராஶாஸ்த்ரிணா விரசிதம் அத்³வைதஶதகம் ஸம்பூர்ணம் ।

Encoded and proofread by Naveen Sankar

Advaita Shatakam

pdf was typeset on March 24, 2024

Please send corrections to sanskrit@cheerful.com

8 sanskritdocuments.org


	Document Information
	Document Text
	Document Credits

